ku Yalla namm ci moom aw yiw dana ko dégg-loo
diine

Jéle na fiu ci Muhaawiya -yal na ko Yalla dollee gérém- mu wax ne: dégg naa Yénente bi
-yal na ko Yalla dolli xéewal ak mucc- muy wax naan: «ku Yalla namm ci moom aw yiw
dana ko dégg-loo diine, man nag ab séddalekat kepp laa, waaye Yalla mooy joxe, te xeet
wii du defi di taxaw ci mbiri Yalla, ku wuute ak ioom it du leen lor, ba baa mbiri Yalla di
AEw».,

[Wér na] [Al-buxaariy ak Muslim déppoo nafiu ci génnee ko ci seen faari téere yi gén a wér]

Yonente bi -yal na ko Yalla dolli xéewal ak mucc- day xibaare ne ku Yalla namm ci moom aw
yiw da koy wérségale dégg diineem ji ak ne moom Yonente bi -yal na ko Yalla dolli xéewal ak
mucc- mooy aji-séddale ji, day séddale li ko Yalla mu kawe mi jox ci wérség ak xam-xam ak
yeneen, waaye kiy joxe dégg mooy Yalla, ku dul moom nag sabab la du jarif ci lu dul ndigalul
Yalla, ak ne xeet wii du defi di taxawe mbiri Yalla, te ku wuute ak Aioom it du leen lor, ba
keroog bis-pénc.

